
Enformaziuns y Comunicaziuns
Formaziun: Al vën organisé na formaziun de 2 sëres por tigní mësses dles families, 
con signor Tone Fiung. La pröma encuntada é en dedemesaledema ai 10 d’otober 
dales 19:00 ales 22:00, te salf dal Istitut Ladin ta San Martin. Le terminn por la 
secunda sëra gnará fat fora deboriada. Infos y iscriziuns pa Erich al 377/6644881.

Pelegrinaje/1: La Uniun de San Vinzenz mët da jí en jöbia ai 27 de setëmber en 
pelegrinaje a Weißenstein. An pëia ia ales 7:30 dan le Cone. Laia sarál spo mëssa. 
Da paié él 15,00€ por le bus. Por le mangé pó vignönn fistidié enstës pal self service. 
Da s’anunzié él anter i 24 de setëmber pa André Videsott al 335/370991.

Pelegrinaje/2: La Union Generela enviëia al pelegrinaje sö Oies, ai 29 de setëmber. 
An s’encunta ales 14:30 te dlijia de Badia, ales 15:00 prozesciun sö Oies, ales 16:00 
mëssa y ales 17:00 picio renfrësch. Enformaziuns al 349/2150164 o al 333/7891347.

La Crusc: En sabeda ai 29 de setëmber, festa dai arcagni Michîl, Rafael y Gabriel él 
ales 7:30 prozesciun da San Linert sö La Crusc. Ales 9:30 Santa Mëssa.

Zënter Families: Le ZFM enviëia les families ala jita al Archeoparc ete Schnals, en 
sabeda ai 6/10. An pëia d’Al Plan demez (plaza sora la nodadoia) ales 6:30 y röa 
zoruch za. les 19:00. I sozi paia 15,00€ a ce, i atri 15,00€ + önn en iade la cuota anuala 
dal ZFM de 20,00€. Tal prisc él: bus, marëna y entrada al museum con guida. Infos y 
prenotaziuns anter i 28/09 pa Sylvia al 339/8625650, paienn ete le prisc y scrienn lapró 
l’ennom dal adult y dal möt, söle cunt IT67S 08010 58550 000305024064. Vignönn 
dess se tó la picia marëna. Les ativitês tal parch pón ince fá da bor’ tomp.

Ciasa de Palsa: La Ciasa de Palsa enviëia ala festa por le Dé dai Seniors, en lönesc 
ai 1. d’otober dales 15:30 ales 17:00. con aorela cörta, musiga, cafê y val’ de duc. 

Curs/1: En jöbia ai 24 de setëmber mët man tla nodadoia d’Al Plan basete dui cursc 
de pilates. 1. curs: vigne lönesc y jöbia ales 9:00, por endöt 10 iadi; 2. curs: vigne 
lönesc y jöbia ales 19:30, por endöt 10 iadi. Iscriziuns pa Karin Taibon al 329/2223634.

Curs/2: Te salf dla Raiffeisen d’La Ila vëgnel tigní le curs por geniturs ”Crësce sö con 
regoles tleres”, con Roland Feichter. An s’encunta ai 9 y 23 d’otober y ai 6 de novëmber, 
tres dales 9:00 ales 12:00. Infos y prenotaziuns pa Lois Castlunger al 0471/847200.

Avis: En jöbia ai 27 de setëmber ales 15:30 s’encunta ete dal raiun sozial le grup 
”Atmosfera”, por porsones atocades da problems psichics, acompagné da Irina Tavella 
y Barbara Rungger. Enformaziuns pa Sabine Rainer al 0474/524519. Düc é bënodüs.

Dal Vagnele do San Merch 9, 30-37
Te chël tomp 30passâ Gejú y sü discepui fora por la Galilea. Mo Gejú n’orea nia 

che zacai gness alessëi; 31deach’al orea istruí sü discepui. Al ti á dit: Le Fi dal Om 
ti gnará sorandé ala jont, y ai le copará; mo trëi dis dô söa mort ressoriarál. 32Mo ai 
ne capia nia le significat de söes parores, ai ne s’anfidâ nia da le damané. 33Ai ea 
roês a Cafarnaum. Canch’al ea spo te ciasa, i ál damané: De ci ëise pa baié sön tru? 
34Ai scutâ, deach’ai â baié de cal co ea le plü gran de d’ëi. 35Danló s’á Gejú sonté, 
á cherdé i dodesc y ti á dit: Chël co ô ester le pröm dess ester l’ultimo de düc y le 
sorvidú de düc. 36Y al á motü en möt danter ëi, spo l’ál tut te sü brac y ti á dit a d’ëi: 
37Chël co tol sö en te’ möt por mia gauja, tol sö me; chël endere co tol sö me, ne tol 
nia sö mè, mo chël co m’á mené. Parora dal Signur. Lalt a te, Gejú Crist!

Le pröm dess ester l’ultimo de düc y le sorvidú de düc!

